Stiùireadh mu Thaghaidhean
A’ gabhail a-steach fiosrachadh mun riatanas airson ID luchd-bhòtaidh 
Tha an Stiùireadh seo air Taghaidhean a' gabhail a-steach fiosrachadh mu: 
· Chlàradh airson bhòtadh, a' gabhail a-steach fios mu bhith a' clàradh às aonais seòladh stèidhichte 
· An riatanas airson ID luchd-bhòtaidh 
· Dè na taghaidhean a dh’fheumas ID deilbh?
· Seòrsaichean de ID deilbh ris an gabhar 
· A’ dèanamh tagradh airson Teisteanas Ùghdarras Neach-bhòtaidh 
· A' faighinn Teisteanas Ùghdarras Neach-bhòtaidh sealach  
· Na bu chòir dhuibh a bhith an dùil aig an ionad bhòtaidh 
· Taic ri faighinn aig an stèisean bhòtaidh 
· Dòighean eile airson bhòtadh: a’ bhòtadh tron phost no neach-ionaid 
Tha am fiosrachadh san stiùireadh seo mun riatanas gus ID deilbh a shealltainn nuair a bhòtar gu pearsanta (an ‘riatanas airson ID deilbh’) ann an cuid de thaghaidhean ann an Sasainn, Alba agus a’ Chuimrigh. 
Tha e air a bhith na riatanas ID deilbh a bhith aig daoine ann an Èirinn a Tuath bho chionn fhada.
Tha goireasan againn cuideachd do dhaoine a tha clàraichte gus bhòtadh gun urra no a tha ion-roghnach gus sin a dhèanamh: electoralcommission.org.uk/voterID
[bookmark: Registering]A’ clàradh gus bhòtadh
Tha an ceann-latha gus tagradh a dhèanamh gus bhòtadh aig taghadh sònraichte 12 làithean obrach ro cheann-latha an taghaidh sin. 
Ma tha sibh airson bhòtadh san RA, feumaidh sibh a bhith clàraichte airson bhòtadh an toiseach. Ma tha sibh air clàradh roimhe, chan fheum sibh clàradh a-rithist ach a-mhàin ma tha sibh air imrich gu taigh ùr no air ur n-ainm atharrachadh. Bho chaidh riatanas a thoirt a-steach airson ID luchd-bhòtaidh, cha deach atharrachadh sam bith a thoirt air mar a chlàraicheas sibh airson bhòtadh agus feumar clàradh airson bhòtadh fhathast.


Tha an clàr seo a' sealltainn cò as urrainn clàradh ann an Sasainn, Alba agus sa Chuimrigh:
	Tha mi nam...
	Tha mi a' fuireach ann an Sasainn
	Tha mi a' fuireach ann an Alba
	Tha mi a' fuireach anns a' Chuimrigh

	Shaoranach Breatannach, Èireannach no saoranach ion-roghnach às a’ Cho-fhlaitheis a tha a’ fuireach san RA
	’S urrainn
(Bho 16 bliadhna a dh’aois)
	’S urrainn
(Bho 14 bliadhna a dh’aois)
	’S urrainn
(Bho 14 bliadhna a dh’aois)

	Shaoranach den AE a tha a’ fuireach san RA
	’S urrainn
(Bho 16 bliadhna a dh’aois)
	’S urrainn
(Bho 14 bliadhna a dh’aois)
	’S urrainn
(Bho 14 bliadhna a dh’aois)

	Shaoranach cèin ion-roghnach
(cuideigin a tha a' fuireach ann an Alba no sa Chuimrigh aig a bheil cead a dhol a-steach no fuireach san RA, no aig nach eil feum air cead den leithid)
	Chan urrainn
	’S urrainn
(Bho 14 bliadhna a dh’aois)
	’S urrainn
(Bho 14 bliadhna a dh’aois)


Ged as urrainn dhuibh clàradh airson bhòtadh bho aois 14 ann an Alba agus sa Chuimrigh, chan urrainn dhuibh bhòtadh anns an taghaidhean an leanas gus am bi sibh 18 bliadhna a dh’aois: Taghaidhean coitcheann Pàrlamaid na RA, fo-thaghaidhean agus athchuingean ais-ghairm aig Pàrlamaid na RA, taghaidhean Coimiseanair Poilis is Eucoir (a bhios a' tachairt ann an Sasainn agus sa Chuimrigh a-mhàin). Is urrainn dhuibh clàradh airson bhòtadh bho aois 16 ann an Sasainn. 
Gheibhear barrachd fiosrachadh mu cò as urrainn clàradh airson bhòtadh ann an Eàrr-ràdh 1. 
Is urrainn dhuibh faicinn a bheil sibh ion-roghnach ann an taghaidhean san sgìre agaibh le bhith a' cur ur còd-puist a-steach aig electoralcommission.org.uk/voter no le bhith a’ cur fòn gus an loidhne cuideachaidh againn air 0800 328 0280.  
Ma tha seòladh maireannach agaibh, faodaidh sibh clàradh air-loidhne aig gov.uk/register-to-vote, no luchdaichibh a-nuais foirm iarrtais pàipeir aig gov.uk/government/collections/register-to-vote-paper-forms

A’ clàradh airson bhòtadh ma tha sibh nur ball de choimhearsnachd Siopsach, Roma no Luchd-taisteil
Ma tha sibh a’ fuireach air làrach fad ùine mhòr no ma sibh a' fuireach ann an taigheadas maireannach, faodaidh sibh clàradh airson bhòtadh aig an t-seòladh sin. Mura h-eil, bu chòir dhuibh clàradh gun seòladh stèidhichte.
A’ clàradh gun seòladh stèidhichte no maireannach
Gus seo a dhèanamh feumaidh sibh foirm a lìonadh air a bheil ‘Foirm clàraidh thaghaidhean airson cuideigin às aonais seòladh stèidhichte no maireannach’ agus fiosrachadh a thoirt seachad air far a bheil sibh a’ cur seachad a’ mhòr-chuid den ùine agaibh.  Dh’fhaodadh seo a bhith ann an àite sam bith san sgìre comhairle ionadail agaibh.
Faodaidh sibh am foirm seo a luchdadh a-nuas aig: gov.uk/government/publications/voter-registration-forms-paper-versions no lethbhreac iarraidh bhon chomhairle ionadail agaibh 
Gus am fiosrachadh conaltraidh aca fhaighinn:
•	Rachaibh gu electioncommission.org.uk/voter, no
•	Cuiribh fòn chun na loidhne-chuideachaidh againn air 0800 328 0280.
A’ clàradh airson bhòtadh ma tha sibh gun dachaigh
A’ clàradh ann an àite-fuirich sealach 
Ma tha sibh a’ fuireach ann an àite-fuirich sealach, leithid ostail, is dòcha gum bi e comasach dhuibh clàradh aig an t-seòladh sin, cho fad ’s nach eil seòladh maireannach agaibh ann an àiteigin eile. Mur eil sibh cinnteach an e seo an suidheachadh agaibh, bu chòir dhuibh fios a chur chun na comhairle ionadail agaibh. 
A’ clàradh mur eil seòladh stèidhichte agaibh 
Mur eil seòladh stèidhichte agaibh no ma tha sibh gun dachaigh, faodaidh sibh clàradh airson bhòtadh a dh’aindeoin sin. Gus clàradh, feumaidh sibh foirm a lionadh leis an tiotal ‘Foirm clàraidh taghaidh airson cuideigin gun seòladh stèidhichte no maireannach’, a tha ri luchdachadh a-nuas aig gov.uk/government/publications/voter-registration-forms-paper-versions 
Faodar lethbhreac pàipeir iarraidh bhon chomhairle ionadail agaibh. Tha am foirm a’ faighneachd de an seòladh aig am bu toil leibh a bhith clàraichte. Faodaidh seo a bhith aig àite sam bith anns an sgìre comhairle ionadail anns a bheil sibh a' cur seachad cuid mhath den ùine agaibh, mar eismpleir, ann an àite-còmhnaidh buail a-steach, buth no being sa phàirc. Tha am foirm cuideachd ag iarraidh seòladh far an gabh litrichean, a' gabhail a-steach cairt bhòtaidh a chur. No, faodaidh sibh roghnachadh seo a thogail bhon chomhairle ionadail agaibh, ach chan fheum sibh a' chairt bhòtaidh agaibh airson bhòtadh.
Dh’fhaodte gum bi an t-seirbheis ionadail agaibh airson daoine gun dachaigh comasach air ur cuideachadh gus clàradh airson bhòtadh.
Faodaidh sibh clàradh air-loidhne aig gov.uk/register-to-vote. Ma tha cuideachadh sam bith a dhìth oirbh, faodaidh sibh fios a chur chun na comhairle ionadail aca. Gheibh sibh am fiosrachadh conaltraidh aca le bhith a’ cur a’ chòd-phuist agaibh a-steach aig electoralcommission.org.uk/voter.
[bookmark: Elections][bookmark: Accepted]Dè na taghaidhean a dh’fheumas ID deilbh?
Feumaidh luchd-bhòtaidh ann an Sasainn, Alba agus a’ Chuimrigh a-nis ID deilbh a shealltainn nuair a bhòtas iad gu pearsanta ann an cuid de thaghaidhean. 
Tha e air a bhith na riatanas ID deilbh a bhith aig daoine ann an Èirinn a Tuath bho chionn fhada agus mar sin, chan eilear a' coimhead air seo san stiùireadh seo.
Bu chòir gum biodh an t-aon ainm air an ID deilbh agaibh is a chleachd sibh airson clàradh gus bhòtadh. 
Tha an clàr a leanas a’ mìneachadh dè na taghaidhean a dh’fheumas ID deilbh:
	
	Tha ID deilbh a dhìth

	Sasainn
	Taghaidhean coitcheann Pàrlamaid na RA 
Fo-thaghaidhean agus athchuingean ath-ghairm Pàrlamaid na RA
Taghaidhean agus fo-thaghaidhean aig comhairlean ionadail
Taghaidhean Coimiseanairean Poileis is Eucoir

	Alba
	Taghaidhean coitcheann Pàrlamaid na RA 
Fo-thaghaidhean agus athchuingean ath-ghairm Pàrlamaid na RA

	A’ Chuimrigh
	Taghaidhean coitcheann Pàrlamaid na RA
Fo-thaghaidhean agus athchuingean ath-ghairm Pàrlamaid na RA
Taghaidhean Coimiseanairean Poileis is Eucoir


Chan fheumar ID deilbh airson taghaidhean Pàrlamaid na h-Alba agus Senedd Cymru/Seanadh na Cuimrigh, no ann an taghaidhean no fo-thaghaidhean ann an Alba agus sa Chuimrigh

[bookmark: _Hlk114060446]Seòrsaichean de ID deilbh ris an gabhar
Faodaidh sibh gin de na seòrsaichean ID deilbh a leanas a chleachdadh gus bhòtadh aig ionad bhòtaidh.
Cha leig sibh leas ach aon sheòrsa de ID deilbh a shealltainn, ach feumaidh gur e an nì tùsail a bhios ann seach lethbhreac dheth. Cha ghabhar ach ri seòraichean sònraichte de na h-IDan deilbh gu h-àrd. Airson barrachd fiosrachaidh mu de na seòrsaichean ID ris an gabhar, a' gabhail a-steach làn lìosta de na cairtean-siubhail lasaichte ris an gabhar*, faic Eàrr-ràdh 2.  

	Siubhal eadar-nàiseanta
	Dràibheadh
	Còmhdhail ionadail
	Dearbhadh aois
	Sgrìobhainnean eile air an cur a-mach leis an riaghaltas

	Cead-siubhail
	Cead-dràibhidh (a’ gabhail a-steach cead sealadach)
Baidse ghorm

	Cairtean siubhail lasaichte sònraichte*
	Cairt-aithneachaidh le comharra PASS (Proof of Age Standards Scheme)
	Càirt Seann-shaighdear Feachdan Armaichte an Rìgh (a’ gabhail a-steach ann an cruth didseatach)
Cairt Airidheachd Nàiseanta na h-Alba
Sgrìobhainnean in-imrich beò-meatrach a' gabhail a-steach bhìosathan-eileagtronaigeach
Cairt ID Ministrealachd an Dìon 
Cairt ID nàiseanta




Ainm air ID deilbh an neach-bhòtaidh
Bu chòir gum biodh an t-aon ainm air an ID deilbh agaibh is a chleachd sibh airson clàradh gus bhòtadh.
Gnè
Chan fheum sibh ID deilbh a shealltainn anns a bheil comharra gnè.
ID deilbh a chaidh seachad air a’ cheann-latha crìochnachaidh
Ghabhar ri ID a tha air a dhol seachad air a’ cheann-latha aige ma tha an dealbh fhathast coltach ruibh agus gun gabh ur n-aithneachadh le luchd-obrach an ionaid bhòtaidh.
Dè nì sibh mura h-eil ID deilbh agaibh ris an gabhar?
Ma tha sibh airson bhòtadh aig ionad bhòtaidh ach nach eil ID deilbh agaibh de sheòrsa ris an gabhar, bu chòir dhuibh cur a-steach airson Teisteanas Ùghdarras Neach-bhòtaidh.
[bookmark: Free]Mur eil sibh cinnteach a bheil seòrsa ID deilbh agaibh ris an gabhar, rachaibh gu electoralcommission.org.uk/voterID no cuiribh fòn chun na loidhne cuideachaidh againn air 0800 328 0280. 
A’ dèanamh tagradh airson Teisteanas Ùghdarras Neach-bhòtaidh
Is e an ceann-latha gus tagradh a dhèanamh airson Teisteanas Ùghdarras Neach-bhòtaidh airson cleachdadh aig taghadh sònraichte 5f, 6 làithean obrach ro cheann-latha an taghaidh sin.
Ma tha sibh airson bhòtadh gu pearsanta aig ionad bhòtaidh, bu chòir dhuibh cur a-steach airson Teisteanas Ùghdarras Neach-bhòtaidh: 
· Mur eil seòrsa de ID deilbh agaibh ris a ghabhar,
· Ma tha sibh a’ faireachdainn iomagaineach mu bhith a’ cleachdadh seòrsa de ID deilbh a th’ ann mar-thà air a bheil comharra gnè,
· Ma tha sibh mì-chinnteach a bheil sibh fhathast a’ coimhead coltach ris an dealbh air an ID agaibh 
· Mur eil an t-ainm air an ID deilbh agaibh a rèir an ainm a chleachd sibh gus clàradh
Mur eil sibh airson bhòtadh gu pearsanta aig stèisean bhòtaidh, tha dòighean eile ann gus bhòtadh. Gheibhear barrachd fiosrachaidh san earrainn den stiùireadh seo air a bheil ‘Dòighean eile gus bhòtadh’. 
Tha trì dòighean ann gus tagradh a dhèanamh airson Teisteanas Ùghdarras Neach-bhòtaidh – air-loidhne, tron phost no gu pearsanta: 
Feumaidh sibh a bhith clàraichte airson bhòtadh mus dèan sibh tagradh airson Teisteanas Ùghdarras Neach-bhòtaidh. Nuair a chlàraicheas sibh airson bhòtadh, thèid faighneachd dhìobh a bheil ID deilbh agaibh no a bheil sibh airson tagradh a dhèanamh airson Teisteanas Ùghdarras Neach-bhòtaidh. Thèid faighneachd dhìbh cuideachd a bheil sibh airson stiùireadh fhaighinn air mar a chleachdas sibh an Teisteanas Ùghdarras Neach-bhòtaidh agaibh ann am braille, clò mòr no Easy Read.
Tagradh air-loidhne
[bookmark: _Hlk121490061][bookmark: _Hlk121487199][bookmark: _Hlk121487867]Faodar tagraidhean a dhèanamh air-loidhne aig voter-authority-certificate.service.gov.uk
Tagradh tron phost
No faodaidh sibh tagradh a dhèanamh airson Teisteanas Ùghdarras Neach-bhòtaidh le bhith a’ lìonadh foirm-tagraidh pàipeir agus a bhith a’ cur seo chun an Oifigeir Clàraidh Thaghaidhean ionadail agaibh. Tha am foirm ri fhaighinn ann am Beurla agus ann an diofar chruthan ruigsinneach.
Faodar am foirm a luchdachadh a-nuas aig gov.uk/government/publications/apply-for-a-voter-authority-certificate-by-post-if-youre-living-in-the-uk.
Tagradh gu pearsanta
Is dòcha gum bi e comasach dhuibh tagradh a dhèanamh gu pearsanta aig a’ chomhairle ionadail agaibh cuideachd. 
Ann an cuid de sgìrean, dh’fhaodte gum bi e comasach dhan chomhairle ionadail agaibh gabhail ris an tagradh agaibh air a' fòn, gu sònraichte ma tha feum sònraichte agaibh air rudeigin mar thoradh air ciorram. 
Am pròiseas tagraidh
Nuair a tha sibh a’ dèanamh tagradh airson Teisteanas Ùghdarras Neach-bhòtaidh, feumaidh sibh na leanas a thoirt seachad:
Ainm
Seòladh
Latha-breith
Àireamh Àrachais Nàiseanta 
Mur eil fhios agaibh dè an Àireamh Àrachais Nàiseanta a th’ agaibh, gheibhear i air ur fiosrachadh pàighidh, no air litrichean oifigeil mu chìsean, peinseanan no sochairean. 
Mura h-urrainn dhuibh a lorg, faodaidh sibh fhathast an t-iarrtas agaibh a lìonadh, ach bidh agaibh ri seòrsaichean dearbhaidh dearbh-aithne eile, a dh’fhaodadh a bhith a’ gabhail a-steach teisteanas breith, aithris banca no bile ghoireasan. Cuiridh an t-Oifigear Clàraidh Thaghaidhean ionadail agaibh fios thugaibh gus seo a chur air dòigh. 
Mura h-urrainn dhuibh sgrìobhainnean a thoirt seachad ris an gabh sinn gus ur n-aithne a dhearbhadh, faodaidh sibh cur air dòigh gun toir cuideigin a tha eòlach oirbh teisteachadh dhuibh gus taic a chumail ris an tagradh agaibh. Faodaidh an t-Oifigear Clàraidh Thaghaidhean ionadail agaibh barrachd fiosrachaidh a thoirt seachad mu riatanasan teisteachaidh.
Chan fheum sibh ur gnè innse dhuinn nuair a tha sibh a’ cur a-steach airson Teisteanas Ùghdarras Neach-bhòtaidh, ach feumaidh sibh tagradh a dhèanamh leis an aon ainm ’s a chleachd sibh airson clàradh airson bhòtadh.
A’ toirt seachad dealbh
Feumaidh sibh cuideachd dealbh a thoirt seachad. Tha na riatanasan airson an deilbh coltach ris na riaghailtean airson dealbhan cead-siubhail agus feumaidh iad ur ceann is guailnean a shealltainn gun rud sam bith a’ còmhdach ur cinn - mura h-eil còmhdach cinn oirbh airson adhbharan creideimh no meidigeach. Cha bu chòir an aghaidh a bhith air a còmhdach airson adhbhar sam bith.
Ma tha feum agaibh air cuideachadh le bhith a’ togail an deilbh agaibh, is dòcha gum bi an t-Oifigear Clàraidh Thaghaidhean ionadail agaibh comasach air seo a dhèanamh dhuibh. Dh’fhaodte gum bi àite san oifis aca gus dealbhan a thogail de thagraichean. Dh’fhaodte gum bi taic a bharrachd ri faighinn, ach bidh seo eadar-dhealaichte eadar sgìrean agus mar sin bu chòir dhuibh fios a chur chun na comhairle ionadail agaibh gus faighinn a-mach dè an taic as urrainn dhaibh toirt seachad.
Airson barrachd fiosrachaidh mu na riatanasan airson an deilbh, faicibh Eàrr-ràdh 3 no rachaibh gu electoralcommission.org.uk/voterID
A’ dèanamh tagradh airson Teisteanas Ùghdarras Neach-bhòtaidh 
Ma tha feum agaibh air cuideachadh le bhith a' lionadh an iarrtais agaibh, faodaidh sibh fios a chur chun na h-Oifis Clàraidh Taghaidhean agaibh, a dh’fhaodadh a bhith comasach air ceist sam bith a th’ agaibh mun phròiseas gus iarrtas a dhèanamh. Gheibh sibh fiosrachadh conaltraidh na h-Oifis Clàraidh Thaghaidhean agaibh le bhith a’ cur a’ chòd-phuist agaibh a-steach aig electoralcommission.org.uk/voter
Dè an ath rud a thachras?
Pròiseasaidh a’ chomhairle ionadail an tagradh agaibh agus cuiridh iad ur Teisteanas Ùghdarras Neach-bhòtaidh thugaibh sa phost, cho math ri stiùireadh air mar a chleachdas sibh e. Nuair a lìonas sibh am foirm-tagraidh, thèid faighneachd dhibh am bu toil leibh an stiùireadh fhaighinn ann an clò mòr, braille no Easy Read. Tha comharradh beantainneach àrdaichte air Teisteanasan Ùghdarras Neach-bhòtaidh san oisean gu h-àrd air an taobh chlì, gus ur cuideachadh le bhith ga aithneachadh. Tha an comharradh a’ gabhail a-steach ceithir dotagan beaga a tha a' nochdadh trì tursan.
[bookmark: _Hlk133933055]Chan eil ceann-latha crìochnachaidh aig Teisteanasan Ùghdarras Neach-bhòtaidh, ach bu chòir dhuibh ur Teisteanas Ùghdarras Neach-bhòtaidh ùrachadh às dèidh 10 bliadhna.
Thèid am fiosrachadh uile a bheir luchd-bhòtaidh seachad nuair a tha iad a' dèanamh iarrtas airson Teisteanas Ùghdarras Neach-bhòtaidh a stòradh a rèir riaghailtean dìon dàta. 
[bookmark: Polling]A' faighinn Teisteanas Ùghdarras Neach-bhòtaidh sealach
Ma tha sibh air iarrtas a dhèanamh airson Teisteanas Ùghdarras Neach-bhòtaidh ron cheann-latha airson tagradh (5f, 6 làithean obrach ron taghadh), ach nach eil a’ chomhairle ionadail agaibh den bheachd gun ruig e ann an àm airson a chleachdadh aig an taghadh, bheir iad dhuibh Teisteanas Ùghdarras Neach-bhòtaidh sealach. 
Bidh an Teisteanas Ùghdarras Neach-bhòtaidh Sealach dligheach airson an latha bhòtaidh buntainneach a-mhàin agus feumaidh tu a thogail sibh fhèin. 
Dh’fhaodte gum bi e comasach ullachaidhean eile a dhèanamh airson a bhith a' togail an teisteanais bho àite eile, ach dh’fheumadh seo a bhith air aontachadh leis an Oifigear Clàraidh Thaghaidhean Ionadail. 
Gheibh sibh fiosrachadh conaltraidh an oifigeir Clàraidh Thaghaidhean iomchaidh le bhith a’ cur a’ chòd-puist agaibh a-steach aig electoralcommission.org.uk/voter
Ma chailleas sibh an Teisteanas Ùghdarras Neach-bhòtaidh às dèidh a' chinn-latha airson tagraidhaidhean, faodaidh sibh tagradh a dhèanamh airson bhòt neach-ionaid èiginneach. Is e an ceann-latha gus iarrtas èiginneach a dhèanamh airson bhòt le neach-ionaid 5f air latha an-taghaidh. 
Airson barrachd fiosrachaidh mu bhith a' faighinn bhòt neach-ionaid èiginneach, rachaibh gu electoralcommission.org.uk/voter no cuiribh fios chun na loidhne-cuideachaidh againn air 0800 328 0280.
Is e an ceann-latha gus tagradh a dhèanamh airson Teisteanas Ùghdarras Neach-bhòtaidh 5f, 6 làithean obrach ro cheann-latha an taghaidh.
Cò ris am bu chòir dhuibh a bhith an dùil aig an ionad bhòtaidh
Bidh ionadan bhòtaidh fosgailte bho 7:00m gu 10:00f air latha an taghaidh.
Thèid fiosrachadh mu far am bi ionadan bhòtaidh stèidhichte fhoillseachadh air làrach-lìn Coimisean an Taghaidh mu dhà sheachdain ron latha bhòtaidh. Bidh seòladh an ionaid bhòtaidh cuideachd air a’ chairt bhòtaidh agaibh, a gheibh sibh tron phost.  
Bidh soidhnichean taobh a-muigh agus taobh a-staigh an ionad bhòtaidh gus sealltainn dhuibh far an tèid sibh.
Nuair a ruigeas sibh an t-ionad bhòtaidh, nì neach-obrach na leanas:
1. Faighnichidh iad dè an t-ainm a th’ oirbh agus dè an seòladh a th’ agaibh gus an lorg iad air a’ chlàr-bhòtaidh sibh
2. Iarraidh iad an ID deilbh, agus nì iad cinnteach a bheil e iomchaidh
3. Bheir iad dhuibh am pàipear bhòtaidh agaibh agus iarraidh iad oirbh a lìonadh ann am bothan bhòtaidh mar as àbhaist.
Tha luchd-obrach aig an ionad bhòtaidh ann gus cuideachadh a thoirt seachad, agus gheibh an luchd-obrach air fad trèanadh air mar a nì iad sgrùdadh suimeil air ID deilbh. 
Cha bhi an luchd-obrach a’ sgrùdadh a’ chomharra gnè, an t-seòlaidh no na nàiseantachd agaibh air an ID deilbh agaibh. 
Tha e an urra ri comhairlean ionadail dèanamh cinnteach gu bheil taghaidhean air an ruith gu math agus gum bi daoine a’ faireachdainn comhfhurtail fhad ’s a tha iad a’ bhòtadh. Mar phàirt den phlanadh aca, bidh iad air smaoineachadh air dè na h-ullachaidhean a tha a dhìth gus ionad bhòtaidh a dhèanamh sàbhailte.
Ma tha ceistean agaibh mu mar a thèid an ID deilbh agaibh a sgrùdadh, nach cuir sibh fios chun na comhairle ionadail agaibh gus tuigsinn dè na h-ullachaidhean ionadail a bhios ann gus taic a thoirt dhuibh le bhòtadh. Gheibh sibh am fiosrachadh conaltraidh aca le bhith a’ cur a’ chòd-puist agaibh a-steach aig electoralcommission.org.uk/voter
Prìobhaideachd
Bidh àite prìobhaideach ann gus an urrainn dhuibh taghadh gun tèid ur n-ID deilbh a sgrùdadh gu prìobhaideach ma thogras sibh. Dh’fhaodte gum bi seo na sheòmar air leth, no na àite air a sgaradh le sgrion prìobhaideachd.
Faodaidh sibh iarraidh gun dèan neach-obrach boireann sgrùdadh air an ID deilbh agaibh. Thèid an t-iarras seo aontachadh ma ghabhas e dèanamh.
Ma tha còmhdach aghaidh oirbh leithid sgàile, bu chòir sgàthan a bhith ann gus leigeil leibh a chur oirbh a-rithist sa bhad aon uair ’s gu bheil an ID deilbh agaibh air a dhearbhadh.
Ma tha còmhdach aghaidh oirbh airson adhbharan meidigeach agus nam b’ fheàrr leibh gun a thoirt dhìobh a-staigh, is dòcha gum bi e comasach do luchd-obrach an ionad bhòtaidh sgrùdadh a dhèanamh air an ID deilbh agaibh a-muigh. Ma tha dragh sam bith oirbh, faodaidh sibh fios a chur chun na comhairle agaibh.
Ionnsaichibh barrachd mu cò ris a bu chòir dhuibh a bhith an dùil
Ma tha sibh ag iarraidh barrachd fiosrachadh mu cò ris am bu chòir dhuibh a bhith an dùil aig an ionad bhòtaidh, bu chòir dhuibh fios a chur chun na comhairle ionadail agaibh. Gheibh sibh am fiosrachadh conaltraidh aca le bhith a’ cur a’ chòd-puist agaibh a-steach aig electoralcommission.org.uk/voter
[bookmark: _Hlk133500750]Taic aig an ionad bhòtaidh
Uidheamachd Taic
[bookmark: _Hlk134613399]Tha còir aig a h-uile neach-bhòtaidh a bhith a’ bhòtadh gu neo-eisimeileach agus gu dìomhair. Bidh uidheamachd taic ri faighinn anns an ionad bhòtaidh gus daoine a chuideachadh gus sin a dhèanamh.
Ma tha feumalachdan ruigsinneachd sònraichte agaibh, cuiribh fios chun na comhairle ionadail a tha an urra ris an ionad bhòtaidh agaibh gus faighinn a-mach dè an uidheamachd taic a bhios ri faighinn agus gus uidheamachd sam bith a bharrachd a tha sibh den bheachd a tha a dhìth oirbh iarraidh. 
Nì a’ chomhairle co-dhùnadh an gabh an uidheamachd a chaidh iarraidh a thoirt seachad. 
Gheibh sibh fiosrachadh conaltraidh airson na comhairle ionadail agaibh le bhith a’ cur fios chun na loidhne-cuideachaidh againn air 0800 328 0280 no le bhith a’ cur ur còd-phuist a-steach aig electoralcommission.org.uk/voter.
Seòrsaichean taic eile
Cuidichidh Oifigear an Ionad Bhòtaidh sibh gus ur bhòt a thoirt seachad nam biodh sin feumail dhuibh. Tha luchd-obrach an Ionad Bhòtaidh ann gus ur cuideachadh agus tha sibh gur brosnachadh gus faighneachd den luchd-obrach ma tha ceist sam bith agaibh no ma taic sam bith a dhìth oirbh. 
[bookmark: _Hlk134620022][bookmark: _Hlk134197047]Ma sibh den bheachd nach urrainn dhuibh bhòtadh aig an ionad bhòtaidh às aonais taic, faodaidh sibh cuideigin a thoirt leibh gus ur cuideachadh. Faodaidh duine sam bith nas sìne na 18 a dhol ann còmhla ribh gus bhòtadh ann an:
Taghaidhean coitcheann, fo-thaghaidhean no athchuingean ath-ghairm aig Pàrlamaid na RA
Taghaidhean comhairlean ionadail ann an Sasainn 
Taghaidhean Coimiseanair Poileis is Eucoir ann an Sasainn agus sa Chuimrigh 
Faodaidh duine sam bith nas sìne na 16 a dhol ann còmhla ri duine sam bith a' bhòtadh ann an: 
Taghaidhean Pàrlamaid na h-Alba 
Taghaidhean an t-Senedd
Taghaidhean Comhairle ann an Alba agus sa Chuimrigh
Chan fheum an companach ID deilbh a shealltainn. 
Ma bhios companach a’ toirt taic dhuibh anns a’ bhothan bhòtaidh, bu chòir dhuibh innse do luchd-obrach an ionad bhòtaidh nuair a ruigeas sibh. Bidh e ceadaichte ur companach a dhol a-steach dhan bhothan bhòtaidh gus ur cuideachadh le bhòtadh.
Dè bu chòir dhomh dhèanamh ma bhios duilgheadasan agam aig an ionad bhòtaidh?
Ma tha duilgheadas sam bith agaibh aig an ionad bhòtadh no ma tha sibh airson fios air ais a thoirt seachad mu mar a chaidh cùisean dhuibh, bu chòir dhuibh fios a chur chun na comhairle ionadail agaibh. 
Gus am fiosrachadh conaltraidh aca fhaighinn, rachaibh gu electoralcommission.org.uk/voter no cuiribh fios chun na loidhne-cuideachaidh againn air 0800 328 0280 .
[bookmark: Other]Dòighean eile gus bhòtadh 
Mura tèid agaibh air a dhol dhan ionad bhòtaidh air an latha bhòtaidh, no mura h-eil sibh airson bhòtadh gu pearsanta, tha dòighean eile san an urrainn dhuibh bhòtadh.
A’ bhòtadh tron phost
Chan fheumar ID deilbh gus bhòtadh tron phost. 
Is e an ceann-latha gus tagradh a dhèanamh airson bhòtadh tron phost aig taghadh sònraichte 5f, 11 làithean obrach ro cheann-latha an taghaidh sin.
[bookmark: _Hlk114831057]Nuair a nì sibh iarrtas airson bhòt tron phost, bidh agaibh ri ur latha-breith, Àireamh Àrachais Nàiseanta agus ainm-sgrìobhte a thoirt seachad. Mur a h-eil e comasach dhuibh an Àireamh Àrachais Nàiseanta a chur ann, bidh agaibh ri mìneachadh carson san iarrtas agaibh. Cuiridh a’ chomhairle ionadail fios thugaibh gus bruidhinn air dè na foirmean ID eile a bhios agaibh ri thoirt seachad. Bidh agaibh ris an latha-breith agus ainm-sgrìobhte a thoirt seachad a-rithist nuair a lionas sibh am pasgan bhòtaidh puist, gus an tèid an dearbh-aithne agaibh a dhearbhadh.
Gheibh sibh am pàipear-bhòtaidh agaibh tron phost. Bidh agaibh ris an stiùireadh a leantainn gus am pàipear baileit agaibh a lìonadh agus a chur air ais, a’ dèanamh cinnteach gu bheil tìde gu leòr ann gus an ruig e ur comhairle ionadail. Mura h-urrainn dhuibh am pasgan bhòtaidh agaibh a phostadh air ais ann an tìde, faodaidh sibh a thoirt dhan ionad bhòtaidh agaibh, no gu oifis na comhairle ionadail agaibh, air latha a’ bhòtaidh. Thèid foirm a thoirt do dhuine sam bith a bheir a-steach bhòt postaidh a dh'fheumas iad lìonadh 
Bidh fiosrachadh anns a’ phasgan bhòtaidh puist agaibh air cò dha a chuireas sibh fios gus faighinn a-mach dè an oifis comhairle far an urrainn dhuibh ur bhòt puist a chur a-steach.
A’ bhòtadh tro neach-ionaid (a’ toirt cead do chuideigin sa bheil earbsa agaibh bhòtadh às ur leth)
Faodaidh sibh iarrtas a dhèanamh airson bhòtadh tron phost no tro neach-ionaid, far an tagh sibh cuideigin gus bhòtadh às ur leth.
Is e an ceann-latha gus tagradh a dhèanamh airson bhòtadh tro neach-ionaid aig taghadh sònraichte 5f, 6 làithean obrach ro cheann-latha an taghaidh sin.
Feumaidh an neach a roghnaicheas sibh gus bhòtadh às ur leth a dhol dhan ionad bhòtaidh. Feumaidh iad an ID deilbh aca fhèin a shealltainn seach an ID deilbh agaibh.
Ma bhios suidheachadh èiginn ann às dèidh a’ chinn-latha airson tagradh a dhèanamh airson bhòt neach-ionaid, a’ fàgail nach urrainn dhuibh a dhol dhan stèisean bhòtaidh no dhan ionad bhòtaidh gu pearsanta, faodaidh sibh tagradh a dhèanamh airson neach-ionaid èiginn suas gu 5f air latha an-taghaidh. 
Tha barrachd fiosrachaidh mu bhith a' bhòtadh tron phost no le neach-ionaid ri fhaighinn aig: electoralcommission.org.uk/voter no le bhith a' cur fòn dhan loidhne cuideachaidh againn air 0800 328 0280.


[bookmark: Appendix1]Eàrr-ràdh 1: Cò as urrainn bhòtadh ann an Sasainn, Alba agus sa Chuimrigh?
A’ clàradh airson bhòtadh ann an Sasainn
Airson a bhith ion-rognach airson bhòtadh ann an Sasainn, feumaidh gur e aon de na leanas a th’ annaibh:
Saoranach na RA no na h-Èireann
saoranach ion-roghnach às a’ Cho-fhlaitheis a tha a’ fuireach ann an Sasainn
saoranach ion-roghnach an AE, no saoranach an AE le còraichean glèidhte a tha a' fuireach ann an Sasainn
Gus clàradh airson bhòtadh ann an Sasainn, feumaidh sibh cuideachd a bhith 16 bliadhna a dh’aois no nas sine. 
Às dèidh dhuibh clàradh, faodaidh sibh bhòtadh anns na taghaidhean a leanas, ach a-mhàin ma thèid an caochladh a ràdh:
Taghaidhean coitheann, fo-thaghaidhean agus athchuingean ais-ghairm aig Pàrlamaid na RA bho aois 18 (ach a-mhàin ma tha sibh nur saoranach den AE) 
Taghaidhean agus fo-thaghaidhean aig comhairlean ionadail, bho aois 18
Taghaidhean Coimiseanairean Poileis is Eucoir, bho aois 18 
Mura h-eil sibh cinnteach a bheil sibh ion-roghnach gus clàradh airson bhòtadh, rachaibh gu electoralcommission.org.uk/i-am-a/voter/which-elections-can-i-vote
A’ clàradh airson bhòtadh ann an Alba
Gus clàradh airson bhòtadh ann an Alba, feumaidh sibh a bhith 14 bliadhna a dh’aois no nas sine. Feumaidh gur e aon de na leanas a th’ annaibh:
saoranach na RA no na h-Èireann
saoranach ion-roghnach às a’ Cho-fhlaitheis a tha a’ fuireach ann an Alba
‘saoranach cèin ion-roghnach' - saoranach aig dùthaich eile aig a bheil cead a dhol a-steach no fuireach san RA, no aig nach eil feum air cead, a' gabhail a-steach saoranaich an AE
Às dèidh dhuibh clàradh, faodaidh sibh bhòtadh anns na taghaidhean a leanas, ach a-mhàin ma thèid an caochladh a ràdh:
Taghaidhean coitheann, fo-thaghaidhean agus athchuingean ais-ghairm aig Pàrlamaid na RA bho aois 18 (ach a-mhàin ma tha sibh nur ‘saoranach cèin ion-roghnach’)
Taghaidhean agus fo-thaghaidhean Pàrlamaid na h-Alba bho aois 16 
Taghaidhean aig comhairlean ionadail, bho aois 16
A’ clàradh airson bhòtadh anns a' Chuimrigh
Gus clàradh airson bhòtadh anns a' Chuimrigh, feumaidh sibh a bhith 14 bliadhna a dh’aois no nas sine. Feumaidh gur e aon de na leanas a th’ annaibh:
saoranach na RA no na h-Èireann
saoranach ion-roghnach às a’ Cho-fhlaitheis a tha a’ fuireach anns a’ Chuimrigh
‘saoranach cèin ion-roghnach' - saoranach aig dùthaich eile aig a bheil cead a dhol a-steach no fuireach san RA, no aig nach eil feum air cead
Às dèidh dhuibh clàradh, faodaidh sibh bhòtadh anns na taghaidhean a leanas, ach a-mhàin ma thèid an caochladh a ràdh:
Taghaidhean coitheann, fo-thaghaidhean agus athchuingean ais-ghairm aig Pàrlamaid na RA bho aois 18 (ach a-mhàin ma tha sibh nur ‘saoranach ion-roghnach’) 
Taghaidhean agus fo-thaghaidhean Senedd Cymru, bho aois 16
Taghaidhean aig comhairlean ionadail, bho aois 16
Taghaidhean Coimiseanairean Poilis is Eucoir, bho aois 18 (ach a-mhàin ma tha sibh nur ‘saoranach cèin ion-roghnach’)

[bookmark: Appendix2]
Eàrr-ràdh 2: Seòrsaichean de ID deilbh ris an gabhar
Is iad seo na seòrsaichean ID deilbh ris an gabhar a tha air an toirt a-mach ann an Sasainn, Alba agus sa Chuimrigh:
Siubhal eadar-nàiseanta
Cead-siubhail no cairtean cead-siubhail air an toirt seachad leis an RA, gin de dh’Eileanan Caolais Shasainn, Eilean Mhanainn, Tìrean Breatannach Thall-thairis, stàit ann an Roinn Eaconamach na h-Eòrpa (EEA) no le dùthaich far a bheil na saoranaich nan saoranaich den Cho-fhlaitheis. Tha seo a’ gabhail a-steach cairt cead-siubhail Èireannach.
Dràibheadh
Cead-dràibhidh air a thoirt seachad san RA, Èirinn a Tuath, Eileanan Caolais Shasainn, Eilean Mhanainn no stàit EEA
Baidse ghorm
Còmhdhail ionadail
Pas bus do sheann daoine air a mhaoineachadh le Riaghaltas na RA (air a thoirt a-mach ann an Sasainn)
Pas bus do dhaoine air a bheil ciorram air a mhaoineachadh le Riaghaltas na RA (air a thoirt a-mach ann an Sasainn)
Cairt deilbh 60+ London Oyster air a mhaoineachadh le Transport for London
Cairt Airidheachd Nàiseanta na h-Alba a' gabhail a-steach ‘Cairt Young Scot’ ‘pas bus nan seann daoine' agus ‘pas bus nan daoine air a bheil ciorram’
Cairt-siubhail lasaichte Chuimreach airson daoine aois 60 no nas sine
Cairt-siubhail lasaichte Chuimreach airson daoine air a bheil ciorram
Dearbhadh aois
Cairt-aithneachaidh le hologram Proof of Age Standards Scheme (cairt PASS).
Sgrìobhainn eile air fhoillseachadh leis an Riaghaltas
Càirt Seann-shaighdear Feachdan Armaichte an Rìgh (a’ gabhail a-steach ann an cruth didseatach)
A h-uile seòrsa Cairt Airidheachd Nàiseanta Albannach
Sgrìobhainnean in-imrich beò-meatrach a' gabhail a-steach bhìosathan-eileagtronaigeach
Foirm 90 aig Ministreachd an Dìon (Cairt Aithneachaidh Ministrealachd an Dìon)
Cairt aithneachaidh nàiseanta air fhoillseachadh le stàit EEA
Teisteanas Ùghdarras Neach-bhòtaidh
Teisteanas Ùghdarras Neach-bhòtaidh Sealach
Sgrìobhainn Neach-bhòtaidh gun Urra


[bookmark: Appendix3]Airson liosta iomlan de na seòrsaichean de ID deilbh ris an gabhar, faicibh electoralcommission.org.uk/voterID
Eàrr-ràdh 3: Riatanasan deilibh airson iarrtas Teisteanas Ùghdarras Neach-bhòtaidh
Stoidhle an deilbh
Feumaidh an dealbh dhibh a bhith:
A’ coimhead air adhart, dìreach dhan chamara
Na dhealbh dlùth de ur ceann is guailnean, gun rud sam bith air ur ceann, ach a-mhàin ma bhios sin oirbh mar thoradh air beachdan creideimh no adhbharan meadaigeach. Cha bu chòir ur n-aghaidh a bhith air a còmhdach airson adhbhar sam bith.
Gun duine sam bith eile a bhith ri fhaicinn
Le fiamh aodainn stuama oirbh is le ur sùilean fosgailte agus rim faicinn gu soilleir (mar eisimpleir, gun speuclairean grèine agus gun falt a' dol thairis orra). Thoiribh an aire nach eil an riaghalt seo an sàs mur eil e comasach dhuibh dealbh a thoirt seachad a tha a rèir aon de na riatanasan seo, no a rèir an dà riatanais seo mar thoradh air ciorram sam bith.
Càileachd deilbh
Feumaidh an dealbh dhibh:
A bhith coltach ri mar a tha sibh, gun photoshop no chriathrag
Ann an dathan 
A bhith air an togail ri taobh balla soilleir agus bàn.
A bhith soilleir agus ann an deagh fhòcas
Gun ‘sùilean-dearga' a bhith ann, no sgàil no faileas a' dol seachad air ur n-aghaidh
Gun a bhith millte idir
Meud an deilbh
Ma nì sibh iarrtas air-loidhne, feumaidh an dealbh a bheir sibh seachad a bhith:
Co-dhiù 750 piogsail a dh’àirde agus 600 piogsail a leud 
Ann am faidhle eileagtronaigeach nach bi nas motha na 20MB
Ma nì sibh iarrtas air foirm pàipeir, feumaidh an dealbh a bhith:
Co-dhiù 45 milemeatair a dh’àirde agus 35 milemeatair a leud
Gun a bhith nas motha na 297 milemeatair a dh’àirde no 210 milemeatair a leud. 
[bookmark: Appendix4]

Airson barrachd fiosrachaidh mu na leanas:
A’ clàradh gus bhòtadh
Dè na taghaidhean a dh’fheumas ID deilbh
Dè an ID deilbh ris an tèid gabhail nuair a tha daoine a’ bhòtadh
Mar a chuireas sibh a-steach airson ID neach-bhòtaidh an-asgaidh
Faicibh electoralcommission.org.uk/voterID no cuiribh fòn gu 0800 328 0280 
Faodaidh luchd-cleachdaidh BSL fios a chur thugainn tro SignLive no Contact Scotland BSL ma tha iad a’ fuireach ann an Alba

